
Laboratoriya işi №1

Sadə məntiq sxemlərinin tədqiqi.

	İşin məqsədi: Məntiq sxemlərinin tədqiqi, məntiq elementləri vasitəsilə məntiq funksiyalarının reallaşdırılması.

	İşin tərkibi: 
	Qovluq «lab/məntiq»
	8.1 	YOX (inkar) məntiq funksiyasının tədqiqi.
	8.2 	VƏ məntiq funksiyasının tədqiqi.
	8.3 	VƏ-YOX məntiq funksiyasının tədqiqi.
	8.4 	YAXUD məntiq funksiyasının tədqiqi.
	8.5 	YAXUD-YOX məntiq funksiyasının tədqiqi.
	8.6 	İSTİSNAEDİCİ YAXUD məntiq funksiyasının 	tədqiqi.
	8.7 	İSTİSNAEDİCİ YAXUD-YOX məntiq funksiyasının  tədqiqi.

Tapşırıq.

	1. Əsas məntiq funksiyaları və onların yazılış qaydaları; şərti qrafiki işarələri və həqiqilik cədvəlləri; məntiq elementləri (sxemləri). Bipolyar və sahə tranzistorlu məntiq elesentləri 
(ev tapşırığı).
	2. YOX, VƏ, VƏ-YOX, YAXUD, YAXUD-YOX, İSTİSNAEDİCİ YAXUD,  İSTİSNAEDİCİ YAXUD-YOX məntiq funksiyalarının tədqiqi.
	3. VƏ-YOX, YAXUD-YOX, İSTİSNAEDİCİ YAXUD-YOX məntiq funksiyalarının VƏ, YAXUD, İSTİSNAEDİCİ YAXUD və  YOX sadə elementləri əsasında reallaşdırması.
	4. Məntiq funksiyalarının həqiqilik cədvəllərinin təcrübi nəticələrə əsasən doldurulması.



8.1 YOX (inkar) məntiq funksiyasının tədqiqi.
Sxemin təsviri.
	Sxemdə (şək.8.1)  «məntiqi vahid» siqnal mənbəyindən (1kOm/5V), iki vəziyyətli [A] açarından, elementin girişi və çıxışında məntiq səviyyəsinin göstəricisindən, məntiq səviyyələrinin gərginliklərini ölçmək üçün voltmetrdən və YOX məntiq elementindən istifadə olunur. [A] açarının aşağı vəziyyətində elementin girişinə məntiqi sıfır (0), yuxarı vəziyyətində isə məntiqi vahid (1) verilir. Elementin girişində (çıxışında) məntiqi vahid olduqda məntiq səviyyəsinin göstəricisi qırmızı rəngdə işıqlanır; əks halda (məntiqi sıfırda) olduğu kimi qalır.

İşin yerinə yetirilməsi qaydası.
	1. Şəkil 8.1-də göstərilən sxemi yığmalı. [A] açarının aşağı vəziyyətində (elementin girişi yerlə birləşdirilmişdir, yəni elementin girişinə sıfır potensialı verilir) sxemi qoşmalı. Voltmetr vasitəsilə X girişindəki gərginliyi ölçün və onun qiymətini hesabata yazın. Elementin girişindəki və çıxışındakı məntiq səviyyəsinin göstəricilərinə fikir verin. Sxemi dövrədən açın.
	2. [A] açarını yuxarı vəziyyətə keçirin. Bu zaman elementin girişi «məntiqi vahid» qida mənbəyinə birləşdirilir. Sxemi yenidən qoşun. Voltmetr vasitəsilə girişdəki gərginliyi yenidən ölçün və qiymətini hesabata yazın. Yenidən girişdəki və çıxışdakı məntiq göstəricilərinə fikir verin.
	3. Elementin girişindəki məntiq göstəricisinin və voltmetrin göstərişləri arasında əlaqə yaradın və nəticə çıxarın. 
	4. [A] açarının aşağı və yuxarı vəziyyətlərində elementin girişi (X) və çıxışındakı (Y) məntiq göstəricilərinin göstərişlərinə əsasən YOX məntiq elementinin (funksiyasının) həqiqilik cədvəlini doldurun (cədvəl 8.1).                                    
	5. Cədvəl 8.1-də verilənlərə əsasən YOX elementinin analitik (riyazi) ifadəsini yazın (tərtib edin).

8.2 VƏ məntiq funksiyasının tədqiqi.
Sxemin təsviri.
	Sxemdə (Şəkil 8.2) «məntiqi vahid» siqnal mənbəyindən (1kOm/5V) 2 ədəd iki vəziyyətli [A] və [B] açarlarından, elementin A və B girişlərindəki və eləcə də Y çıxışındakı məntiq göstəricilərindən, VƏ məntiq elementindən istifadə olunur.
İşin yerinə yetirilməsi qaydası.
	1. Şəkil 8.2-də göstərilən sxemi yığmalı və onu dövrəyə qoşmalı. [A] və [B] açarlarının bütün vəziyyətləri üçün sxemin A və B girişlərində və eləcə də Y çıxışında məntiq siqnallarının səviyyələrini təyin edin. Alınan qiymətlərə əsasən sxemin həqiqilik cədvəlini doldurun (cədvəl 8.2).
	2. Cədvəl 8.2-də verilənlərə əsasən VƏ funksiyasının analitik ifadəsini alın.
	3. Alınan nəticələri hesabata köçürün.

8.3. VƏ-YOX məntiq funksiyasının tədqiqi. 
                                                                                             
	1. 2VƏ və YOX elementləri əsasında yığılmış 2VƏ-YOX məntiq elementinin həqiqilik cədvəlinin təcrübi yolla alınması.
	Şəkil 8.3-də göstərilən sxemi yığmalı və qoşmalı. Sxemin girişlərinə «məntiqi sıfır» və «məntiqi vahid» siqnal səviyyələrinin mümkün kombinasiyalarını verməklə, girişlərdəki və çıxışlardakı məntiq                   
göstəriciləri vasitəsilə siqnalların səviyyəsini təyin edin və elementin həqiqilik cədvəlini (cədvəl 8.3) doldurun.		
	2. 2 VƏ-YOX məntiq elementinin  həqiqilik cədvəlinin təcrübi alınması.
	Şəkil 8.4-də göstərilən sxemi yığın və onu dövrəyə qoşun. Sxemin girişlərinə məntiqi siqnalların mümkün kombinasiyalarını verməklə, girişlərdəki və çıxışdakı məntiq göstəriciləri vasitəsilə siqnalların səviyyəsini təyin edin və 2VƏ-YOX elementinin həqiqilik cədvəlini (cədvəl 8.4) doldurun.	
	3. 8.3 və 8.4 cədvəllərini müqayisə edin və oradan nəticə çıxarın.
	4. Cədvəl 8.4-də verilənlərə əsasən 2VƏ-YOX funksiyasının analitik ifadəsini yazın.

8.4. YAXUD məntiq funksiyasının tədqiqi.
	
1. YAXUD məntiq funksiyasının  həqiqilik cədvəlinin təcrübi alınması.                                                                              
	Şəkil 8.5-də göstərilən sxemi yığmalı və dövrəni qoşmalı. Sxemin girişlərinə məntiqi siqnalların mümkün olan bütün kombinasiyalarını verməklə, girişlərdəki və çıxışdakı məntiq göstəriciləri vasitəsilə siqnalların səviyyəsini təyin edin və YAXUD elementinin həqiqilik cədvəlini (cədvəl 8.5) doldurun.
2. Cəvəl 8.5-də verilənlərə əsasən YAXUD funksiyasının analitik ifadəsini alın.   

8.5 YAXUD-YOX məntiq funksiyasının tədqiqi.

	1. 2YAXUD və YOX elementləri əsasında yığılmış 2YAXUD-YOX məntiq elementinin həqiqilik cədvəlinin təcrübi alınması.                                                                              
	Şəkil 8.6-da göstərilən sxemi yığmalı və dövrəni qoşmalı. Sxemin girişlərinə məntiqi siqnalların mümkün olan bütün kombinasiyalarını verməklə, girişlərdəki və çıxışdakı məntiq göstəriciləri vasitəsilə siqnalların səviyyəsini təyin edin və 2YAXUD-YOX elementinin həqiqilik cədvəlini (cədvəl 8.6) doldurun.                                       

	2. YAXUD-YOX məntiq elementinin həqiqilik cədvəlinin alınması.                                                                              
	Şəkil 8.7-də göstərilən sxemi yığın və dövrəni qoşun.
	Sxemin girişlərinə məntiqi siqnalların mümkün olan bütün kombinasiyalarını verməklə, girişlərdəki və çıxışdakı məntiq göstəriciləri vasitəsilə siqnalların səviyyəsini təyin edin və elementin həqiqilik cədvəlini doldurun (cədvəl 8.7).	
3. 8.6 və 8.7 cədvəllərində verilənləri müqayisə edin və nəticə çıxarın.
	4. Cədvəl 8.7-də verilənlərə əsasən 2YAXUD-YOX funksiyasının analitik ifadəsini alın.
	5. Bütün alınanları hesabata köçürün.

8.6 İSTİSNAEDİCİ YAXUD məntiq funksiyasının tədqiqi.
	
	1. İSTİSNAEDİCİ YAXUD məntiq elementinin həqiqilik cədvəlinin təcrübi alınması.                                               
	Şəkil 8.8-də göstərilən sxemi yığmalı və dövrəni qoşmalı. Sxemin girişlərinə məntiqi siqnalların mümkün olan bütün kombinasiyalarını verməklə, girişlərdəki və çıxışdakı məntiq göstəriciləri vasitəsilə siqnalların səviyyəsini təyin edin və İSTİSNAEDİCİ YAXUD məntiq elementinin həqiqilik cədvəlini doldurun (cədvəl 8.8). Sonra sxemi dövrədən açın.				
	2. Cədvəl 8.8-də verilənlərə əsasən İSTİSNAEDİCİ YAXUD məntiq funksiyasının analitik ifadəsini yazın.

8.7 İSTİSNAEDİCİ YAXUD-YOX məntiq funksiyasının tədqiqi.
	
	1. İSTİSNAEDİCİ YAXUD və YOX elementləri əsasında yığılmış İSTİSNAEDİCİ YAXUD-YOX elementinin həqiqilik cədvəlinin təcrübi alınması.                                               
Şəkil 8.9-da göstərilən sxemi yığmalı və dövrəni qoşmalı. Sxemin girişlərinə məntiqi siqnalların mümkün olan bütün kombinasiyalarını verməklə, girişlərdəki və çıxışdakı məntiq göstəriciləri vasitəsilə siqnalların səviyyələrini təyin edin və elementin həqiqilik cədvəlini doldurun (cədvəl 8.9). Sonradan sxemi açın.

	2. İSTİSNAEDİCİ YAXUD-YOX məntiq elementinin həqiqilik cədvəlinin təcrübi alınması.                                                                                           
	
Şəkil 8.10-da göstərilən sxemi yığın və dövrəni qoşun. Sxemin girişlərinə məntiqi siqnalların mümkün olan bütün kombinasiyalarını verməklə, girişlərdəki və çıxışdakı məntiq göstəriciləri vasitəsilə siqnalların səviyyələrini təyin edin və elementin həqiqilik cədvəlini doldurun (cədvəl 8.10). Sonra sxemi dövrədən çıxarın.	         
	3. 8.9 və 8.10 cədvəllərində verilənləri müqayisə edin və nəticə çıxarın.
	4. Cədvəl 8.10-da verilənlərə əsasən İSTİSNAEDİCİ YAXUD-YOX funksiyanın analitik ifadəsini alın.
	5. Bütün alınanları hesabata köçürün.

Ölçü materiallarının işlənilməsi və hesabatın məzmunu.

	1. Birinci təcrübədə məntiqi sıfıra və məntiqi vahidə uyğun gələn gərginliklərin qiymətlərini hesabatda qeyd etməli.
	2. Tədqiq olunan bütün məntiq elementlərinin həqiqilik cədvəllərini və riyazi ifadələrini hesabata köçürməli.
	3. Hesabatı aşağıdakı kimi tərtib etməli:
-  işin məqsədi;
-  ölçü sxemləri;
-  həqiqilik cədvəlləri; 
-   məntiq funksiyalarının riyazi ifadələri;
- ümumi nəticələr.
Yoxlama sualları.

	1. Məntiq kəmiyyətləri və məntiq siqnalları nədir? Onlar hansı qiymətləri ala bilər?
	2. Məntiq əməliyyatı nədir? 
	3. Məntiq funksiyası nədir?
	4. Məntiq elementləri nədir?
	5. Ən sadə birdəyişənli məntiq funksiyası necə adlanır? Onun riyazi ifadəsi necədir?
	6. Çoxdəyişənli (ikidəyişənli) hansı məntiq funksiyalarını tanıyırsınız? Onların riyazi ifadələri necədir?
	7. Gərginliyin (cərəyanın) səviyyəsi, işıq diodunun işıqlanması, səs siqnalının səviyyəsi məntiqi siqnal ola bilərmi?
	8. 3VƏ elementi üçün həqiqilik cədvəlini qurun.
	9. 3VƏ-YOX  elementi üçün həqiqilik cədvəlini qurun.
10. 4YAXUD-YOX  elementinin  həqiqilik cədvəlini qurun.

